
Ess iss werklisch schad 

 
Omm Sunndaach uffem Weihnachtsmarkt unne onn de Galluskerrsch habb isch seit 
longem widder mol moin ahle Kumbeer Hubert getroffe. Mir wollde mol e bissi mehr met-
tenonner babbele unn hawwe gleisch ferr de nächsde Daach was ausgemachd. 
Also hawwe merr uns omm Moondaach im Herrsch getroffe, hawwe e Tass Kaffee ge-
drunke, e Stigg Kuche gesse unn hawwe debei su vunn sell unn jenem geschwätzt. 
Kaum hadd de Hubert oogefonge ze babbele mussd isch grinse, weil je länger de Hu-
bert vunn Flerschem fort iss, je mehr dut der noch hochdeitscher wie vorher babbele: 
Ich bin ja sonst immer an Kirmes ... 
Onn de Kerb, habb isch gesaat.  
De Hubert hott gelacht: ... an Kerb hiergewesen. Aber im Oktober war ich einige Tage 
im Krankenhaus, eine kleine Operation, na ja, Männersache, und deshalb bin ich erst 
jetzt gekommen, zum Weihnachtsmarkt. Dort trifft man wie an Kerb ja immer so viele 
Bekannte, obwohl die Kleidung und die Mützen es diesmal schwer gemacht haben, je-
manden zu erkennen. Aber dich habe ich sofort erkannt, Hannes, obwohl auch du älter 
geworden bist.  
Dess bleibt nitt aus, habb isch gesaat. Wonn bissden kumme? 
Am Donnerstag, seet de Hubert, und ich wohne wie immer bei meiner Schwester. Am 
Freitag bin ich mit ihr zum Grab der Eltern gefahren und seitdem geht’s mir nicht so gut.  
Isch saach: Ei was hosde donn, Hubert? 
Na ja, moont de Hubert, gerade im November hatte ich ja schon immer kleine Depressi-
onen, aber dieses Jahr ist es ganz schlimm. Vielleicht weil ich jetzt kurz vor Achtzig bin, 
da denkt man oft an den Tod. Du etwa nicht? 
Doch, saach isch, awwer nitt allzuvill. 
Moont de Hubert: Ach Hannes, eigentlich ist es doch sehr schade, dass man sterben 
muss. Und vielleicht noch sehr bald! 
Ich habb geniggd. Doo seechsde ebbes Wohres. Awwer was willsde mache, mir sinn alt 
genuch, dass uns jeden Daach was bassiern konn.  
De Hubert hott sich e Glas Woi bestellt, hott enn gruße Schlugg genumme unn dann 
gesaat: Wenn ich mir vorstelle – und wenn ich nachts nicht schlafen kann stelle ich es 
mir vor –, was alles mit meinem Tod verlorengeht. Es sind ja nicht nur allein der Partner, 
die Kinder, die Enkel und die Freunde, nein, es sind auch die Bilder. 
Ich habben oogeguggd unn gefroocht: Ei was donn ferr Bilder? 
Er hott gons ernst zurigg geguggd. Die Bilder in meinem Kopf. Die Bilder von den Land-
schaften, die ich gesehen habe in der weiten Welt, die Bilder von Männern und Frauen, 
denen ich begegnet bin, die Bilder von kleinen Erfolgen und großen Niederlagen, alle 
diese Bilder gehen mit mir verloren. Wie oft haben sie mich in meinen Träumen beglei-
tet, am Tag und in der Nacht, und dann sind sie einfach weg, weg, weg! 
Hubert, saach ich unn lach, dess iss dem Geedee aach bassiert. Was glaabsde was der 
erst gejommerd hott. 
De Hubert hott nitt gelacht. Der Goethe, ja. Aber es betrifft mich, Hannes, mich! Und 
deshalb sage ich, es ist doch sehr schade, dass man sterben muss. Meinst du nicht 
auch? 
Isch saach: Du host recht, Hubert, ess iss werklisch schad. 
Eiern Honnes 


